
Ficha de Xavier Villaverde ...

Francisco Xavier Fernández Villaverde nace na Coruña no ano 1958. De formación autodidacta, a finais dos anos 70 comeza a rodar en Súper 8 e colabora co grupo Imaxe, sobre todo como operador de cámara. A súa primeira longametraxe, rodada en súper 8 foi “ As emente” filme ó que seguiron as curtametraxes  “A mis queridos padres” e “Tacón” entre outros. En 1982 crea xunto a Pancho Casal e outros a productora Video Trama e no 84 dirixe “Veneno puro” unha historia de terror na que experimenta coas posibilidades da postproducción electrónica. É nesta etapa cando se convirte nun dos pioneiros da videocreación e dos videoclips con traballos como “Pánico nas Falkland” de Radio Océano, “Viúda Gómez” e máis tarde “Galicia caníbal” dos Resentidos. De novo con Pancho Casal, funda Villaverde e Asociados, que será o xerme do que hoxe en día é a productora Continental , producindo spots publicitarios, traballos para televisión e videoclips.

Nesta etapa dirixe “A golpe de látigo”, participación española no programa internacional “Time code”. 
Entre os seus videolips destacan tamén “Entre tú y yo” de El Norte e “La madre” de Víctor Manuel. 

A súa primeira longametraxe como director foi “Continental” (1989) á que seguiron “Fisterra” (1998) e “Trece badaladas” (2002). Ademáis, participou na produción doutros filmes como “Un rei na Habana” (2004) e “Concursante” (2006). 

Recoñecementos

“Veneno Puro” foi premiado en 1984 nos certames Moniteur, “Up & Down” (Barcelona), e Festival Nacional de Video (Madrid). “Viúda Gómez” gañou o premio Aceptv 1985 á mellor ficción, e o 1º premio no Festival Nacional de Videomúsica 85 (Vitoria), ademais do primeiro premio no Festival Nacional de Vídeo (Xixón) e o premio Galicia-Deseño, Novas Formas. “A golpe de Látigo” mereceu o 1º premio no XVI Festival Internacional de Montreal (1987). “Fisterra” foi premiada como mellor película nos festivais franceses de Dijon e de Burdeos (Primptemps du Film Iberique). Terceiro premio á mellor película, Ittelmeer, Festival de Cine Mediterráneo de Colonia (Alemaña). Recibiu catro premios AGAPI: Película, Director, Banda sonora, e Son.

“Trece badaladas” recibiu o premio Mestre Mateo á Mellor longametraxe.
